
Bunscoil na Muine

Plean Scoile don Ghaeilge

	· Réamhráiteas 

(a) Conas a cuireadh an plean le chéile agus cé bhí páirteach ann?

· Cuireadh tús leis an bplean seo ar an 10.06.03 le cead ón mbord bainistíochta.

· Rinne an fhoireann  athbhreithniú ar Ghaeilge i Mí Meitheamh 2006 agus mar thoradh ar sin, shocraíomar ar athruithe a dhéanamh ar an bplean scoile.

· Rinne an fhoireann go léir, le cabhair cuiditheoir PCSP, athbhreithniú agus athdhreachtú ar an bplean i Mí Lúnasa 2010 ag cruinniú pleanála. 

(b) Cén fáth go bhfuil gá leis an bplean seo?

Tá gá leis an bplean seo :


· chun cabhrú linn an Curaclam a chur i bhfeidhm agus a chur in oiriúint d’ár scoil

· chun go mbeidh treoir chinnte againn i múineadh agus úsáid na Gaeilge

· ionas go mbeidh léanúnachas agus forbairt ó rang go rang

· go mbeidh caighdeáin againn mar fhoireann scoile i gcomhar an Ghaeilge i dtreo is gur féidir linn obair mar fhoireann chun an chaghdáin sin a bhaint amach.

· chun an Cur Chuige Cumarsáideach a chur i bhfeidhm sa scoil

· chun comhthéacs a chruthú d’úsáid na Gaeilge sa scoil 

· chun eolas a thabhairt do dhaoine nua ag obair sa scoil


	· Fís agus Aidhmeanna

(a) Fís – An plean i gcomhthéacs na scoile:

· Tá meas ag múinteoirí na scoile seo ar an nGaeilge agus teastaíonn uainn go mbeidh sé sin le brath nuair a thagann gach éinne isteach an doras. 
· Ag fágail rang 6, teastaíonn uainn go mbeidh na páistí in ann iad féin a chur in iúl agus go mbeidh meas acu ar an teanga agus suim acu inti. 
· Teastaíonn uainn chomh maith go mbeidh meas ag na páistí ar a gcultúr agus go dtuigfidh siad an ceangal atá ann idir teanga, ceol, filíocht, scealaíocht, dramaíocht agus spórt.
(b) Aidhmeanna:

Siad na haidhmeanna atá againn mar fhoireann scoile ná:

· Gaeilge a úsáid chomh minic agus is féidir i rith an lae

· taitneamh a bhaint as an nGaeilge
· an Ghaeilge a úsáid mar gnáththeanga cumarsáide na scoile
· éisteacht, labhairt, léitheoireacht agus scríobhnóireacht a fhorbairt
· ár gcultúr a fhorbairt


	· Ábhar an Phlean

1. Curaclam na Gaeilge

1.1 Cur Chuige Cumarsáideach:

· Cuirtear béim ar an gcumarsáid sa scoil seo.

· Tuigimíd sa scoil seo go bhfuil trí tréimhse i ngach ceacht Gaeilge

· An Tréimhse Réamhchumarsáide

· An Tréimhse Cumarsáide

· An Tréimhse Iarchumarsáide

Sampla - Siopadóireacht

Réamhchumarsáid – Múin foclóir agus feidhmeanna nua agus bain úsáid as na modhanna múinte (An modh Díreach, Modh na Sraithe, Modh na ráite srl) – Seo airgid/ chuaigh mé isteach sa siopa agus cheannaigh mé/ ba mhaith liom…abair é 

Cumarsáid – Tabhair deis do na páistí an teanga a chleachtadh tríd úsáid a bhaint as na stráitéisí – Agallaimh Beirte (Sa siopa)/ Cluiche Teanga (Feicim le mo shúilín bheag úlla agus milséain)/ Dán a rá faoi siopadóireacht/ píosa scríbhneoireachta (liosta siopadóireachta)/ píosa léitheoireachta (bunaithe ar an téama ‘siopadóireacht’)

Iarchumarsáid – Dul siar ar an teanga tríd úsáid a bhaint as druileanna /cleachtanna scríbhneoireachta – Ba mhaith liom/leat/léis/léi ….. 

1.2 Feidhmeanna Teanga:

· Is é is ciall le feidhm teanga ná an úsáid a bhaineann duine as an teanga chun cuspóir éigin cumarsáide a bhaint amach, mar shampla mian a chur in iúl, rud a iarraidh, cuireadh a thabhairt, cead a lorg nó easpa taitnimh a léiriú.
· Beidh na feidhmeanna teanga i gceist i ngach snáithe den churaclam: Éisteacht, Labhairt, Léitheoireacht agus Scríbhneoireacht.

· Rangaítear iad i sé chatagóir feidhmeanna:

· Caidreamh sóisialta a dhéanamh 

· Eolas a thabhairt agus a lorg 

· Dearcadh a léiriú agus a lorg 

· Dul i gcion ar dhuine 

· Struchtúr a chur ar chomhrá 

· Soiléiriú a lorg i gcomhrá

· Tá na feidhmeanna curtha in oiriúint don scoil seo

· Tá liosta de na feidhmeanna teanga ar fáil i ngach seomra ranga

· Beidh feidhm teanga mar chusóir i ngach ceacht Gaeilge

1.3      Téamaí

· Téamaí

· Is comhthéacs iad na téamaí seo chun na feidhmeanna teanga a mhúineadh

· Mé féin 

· Sa bhaile 

· An scoil 

· Bia

· Siopadóireacht 

· Caitheamh aimsire 

· Éadaí 
· An Aimsir 
· Ócáidí speisialta 
· An teilifís
1.4 Modhanna Múinte agus Straitéisí:

· Modhanna Múinte

· Múinfear an teanga tríd úsáid a bhaint na modhanna múinte

· An Modh Díreach

· Mar Shampla – Seo ríomhaire (taspáin ríomhaire agus é á rá)

· Modh na sraithe 

· Mar Shampla - D’eirigh mé ar maidin, ghlan mé m’fhiacla, d’ith mé mo bhricfeasta

· Modh na lánfhreagartha Gníomhaí

· Mar Shampla - Éist agus déan – cur suas do lámh, bí ag rith srl

· An Modh Closlabhartha

· Mar Shampla - Éisteacht le téipeanna, cds, caint an mhúinteora – cluiche bingo/éist agus tarraing
· An Modh Closamharc

· Mar Shampla - Deilbhíní, físeáin, pictúirí ar an gclár idirgníomhachta

· Modh na Ráite

· Mar Shampla - Is mise Ciarán…abair é (agus agallaimh ar siúl)/ Is maith liom milseáin….abair é 

· Stráitéisí
· Bainfear úsáid as na stratéisí seo a leanas chun seans a thabhairt do na páiste an teanga chleachtadh

· Agallaimh (Cómhrá beirte)

· Cluichí Teanga

· Druileanna

· Drámaíocht

· Físeáin

· Scéalaíocht

· Filíocht

· Amhrán

· Seanfhocail
1.5 Snáitheanna an Churaclaim:

· Tá ábhar teagaisc agus foghlama an churaclaim Ghaeilge eagraithe faoi cheithre      shnáithe:

· Éisteacht 

· Labhairt 

· Léitheoireacht 

· Scríbhneoireacht
Éisteacht:

Déanfar tréaniarracht an Ghaeilge a úsáid go teagmhasach mar theanga chaidrimh sa rang. Chuige sin beidh deis ag na daltaí éisteacht leis an nGaeilge á labhairt go rialta i rith an lae (m.sh. orduithe, beannachtaí & béasa, focail mholta, ceisteanna srl.) Chomh maith le sin, beidh éisteacht foirmiúil ar siúl ag gach rang léibhéal. 

Labhairt:

Déanfar treániarracht na daltaí a spreagadh chun Gaeilge a labhairt go foirmiúil/ go neamhfhoirmiúil i rith an lae scoile. Déanfar gach iarracht na páistí a mhealladh chun a gcuid mianta, achainíocha, ráiteas, gearán srl., a chur in iúl as Gaeilge. (Féach aguisín 1 agus aguisín 2)

Léitheoireacht:

Tabharfar deis do na páistí an focal scríofa a fheiceáil ina dtimpeallacht. Ina theannta sin bainfear leas as na scéimeanna bhliana a bhaineann leis na ranganna ar leith chun léitheoireacht foirmiúil a mhúineadh. Ina dteannta sin, beidh réimse leathan leabhair leabharlainne ar fáil ó Rang Naíonáin (leabhair móra) go Rang 6 (úrscéalta) ionas go dtuigfidh na pásití gur teanga í an Ghaeilge a mhaireann sa litríocht chomh maith. Mar aon le scéalta, beidh  deis ag na páistí féachaint ar an bhfocal scríofa  i dánta, amhráin, rainn, rabhlóga. Tosnófar léitheoireacht foirmiúil (maraon le scríbhneoireacht  foirmiúil) i Rang 2. Tosnófar litriú i Rang 3. 

Scríbhneoireacht:

Tosófar ar scríbhneoireacht foirmiúil i Rang 2. Trí leas a bhaint as na téacsleabhair ar leith tabharfaidh na daltaí faoi chleachtaí oiriúnacha scríbhneoireacht a bheidh bunaithe ar ábhar éisteachta, comhrá, gramadaí agus léitheoireachta. Ina dteannta sin, beidh páistí ag scríobh litreacha, cártaí poist, cártaí breithlá, ríomhphoist, tuairiscí agus a leithéad ionas go mbeidh siad ag scríobh go fíreannach le cúis éigin.

Féach aguisín 3 ‘Foramharc ar an gCuraclam’, ait ina bhfuil samplaí de gníomhaíochtaí cuí do gach rang léibhéal faoi gach snáithe le feicéail. Féach aguisín 4 chomh maith ‘Gníomhartha Oiriúnacha do na Ranganna Éagsúla’
1.6 Comhtháthú na Snáitheanna:

· Déanfar iarracht snáitheanna an Churaclam a mhúineadh ar bhealach comhtháite chomh fada agus is féidir

1.7 Gaeilge Neamhfhoirmiúil – úsáid na Gaeilge i rith an lae:

· Déanfar iarracht an Ghaeilge a úsáid chomh minic agus is féidir i rith an lae, i slí nádurtha agus i gcomhthéacsanna réalíocha
· Déanfar iarracht an modh ordaithe a sheacaint agus an foirm ceisteach a úsáid in ionad
· Mar Shampla

            Dún an doras – X

            An féidir leat an doras a dhúnadh - (
· Is féidir an Ghaeilge a úsáid ag amannta áirithe rith an lae

2. Pleanáil Eagraíochta

2.1 Pleanáil an Mhúinteora:

· Déanann na múinteoirí an pleanáil seo a leanas:

· Pleanáil fhadtéarmach ……… Plean Bliana
· Pleanáil ghearrthearmach …… Plean Coicíse agus Cuntais Míosúla
2.2 Áiseanna:

2.3 Éagsúlacht Cumais:

· Sa scoil seo déanfar iarracht freastal ar éagsúlacht cumais na bpáistí trí úsáid a bhaint                          as

· modhanna múinte éagsúla

· stratéisí éagsúla

Leanfar na treoirlínte cuí maidir le páistí a bhfuil díolúine ón nGaeilge acu. (féach Ciorclán 12/96).

2.4 Comhtháthú le hÁbhair eile:

· Déanfaimid iarracht roinnt Gaeilge a úsáid  chomh minic agus is féidir in ábhair dhifriúla agus beimid ag diriú ar an n Gaeilge a úsáid i ranganna corpoideachas ach go hairithe. 
2.5 Measúnú:

· Is cuid lárnach den phróiseas teagaisc agus foghlama na Gaeilge an measúnú.

· Seo iad na húirlisí atá in úsáid againn:

· liosta de na bhfeidhmeanna teanga

· dírbhreathnú an mhúinteora
· bailiúchán d’obair agus do thionscadail an pháiste (Rang 3 – 6)
2.6 Obair Bhaile:

· Béim ar obair bhaile simplí sodhéanta

· Tabharfar obair bhaile do na páistí ó rang 2 ar aghaidh

·  Bunaithe ar an méid atá ar siúl sa rang.
2.7 Forbairt Foirne:

· Tháinigh cuiditheoir ó PCSP go dtí an scoil chun smaointí agus tacaíocht a thabhairt do na múinteoirí ar feadh na bliana 2007 - 2008.
       (Féach Agusín 7)
2.8 Tuismitheoirí agus an Ghaeilge:

· Leagtar bunchloch dearcadh an linbh i leith na Gaeilge ní amháin ar scoil ach, sa bhaile chomh maith. De dheasca sin, is mór an chabhair í tacaíocht na dtuismitheoirí chun an plean seo a chur i gcrích. 

· Tá tábhacht thar cuimse ag baint le ról na dtuismitheoirí chun dearcadh dearfach a chothú sna páistí i leith na Gaeilge.

· Chuige sin spreagtar na tuismitheoirí an Ghaeilge a úsáid go neamhfhoirmiúil sa bhaile ó am go chéile ( m.sh., slán, Dia duit, go raibh maith agat srl.)

· Tá ranganna Gaeilge ar fáil sa scoil do thuismitheoirí ar mhian  leo feabhas a chur ar a gcuid Gaeilge. 

· Tá tuismitheoirí  ar an eolas maidir leis an gcur chuige nua sa Ghaeilge.

2.9 Comhionannas

· Beidh deis ag gach páiste sa scoil seo an Ghaeilge a fhoghlaim

	· Cur i bhfeidhm
(a) Rólanna agus freagracht:

Múinteoirí na scoile

(b) Spriocdhátaí leis an bplean a chur i bhfeidhm:

Mí na Samhna 2007

	· Athbhreithniú
(a) Rólanna agus freagracht:

Múinteoirí na scoile

(b) Spriocdháta don athbhreithniú:

Méan Fomhair 2012

	· Daingniú agus Cumarsáid

              Daingníaí an polásai seo ag cruinniú an Bord Bainistíochta ar 23ú Deireadh Fómhair 2007 agus daingníaí and athbhreithniú ag cruinniú ar 

